
GOUVÈNÈ CUOMO ANONSE NOUVO REKÓ ENSKRIPSYON ELEKTÈ POU VOTE 

SOU ENTÈNÈT AVÈK PLIS PASE 140,600 APLIKASYON NAN MWA SEPTANM  
 

Nouyòkè yo dwe ensrki pou vote nan dat 14 oktòb nan fason pou yo ka depoze 
bilten nan eleksyon jeneral kap fèt nan mwa novanm kap vini an 

 
 
Gouvènè Andrew M. Cuomo jodia te anonse yon rekò nan kantite Nouyòkè ki te enskri 
pou vote nan dmv.ny.gov itilize sistèm otomatik sou entènèt Depatman Motè Veyikil 
(Department of Motor Vehicles, DMV) pandan mwa septanm lan. Sitwèb la te trete plis 
pase 140,600 aplikasyon, sa ki gen ladan plis pase 78,400 aplikasyon pou elektè ki pral 
vote premye fwa yo, yon rekò ki elve pandan toutan nan toulède kategori yo. Nouyòkè 
yo dwe enskri pou vote nan dat 14 oktòb nan fason pou yo ka vote nan eleksyon 
prezidansyèl la kap fèt nan madi, 8 novanm. 
 
“Retire baryè atifisyèl yo nan pwosesis enskripsyon votè New York yo te ankouraje 
plizyè milye elektè pou yo patisipe,” Gouvènè Cuomo te deklare. “Mwen ankouraje 
elektè ki kalifye yo pou pran avantaj nan zouti aksesib ak pratik sa sou entènèt nan dat 
14 oktòb nan fason pou asire ke yo tande vwa yo nan mwa novanm.” 
 
Depi Gouvènè Cuomo te lanse sistèm otomatik sou entènèt DMV nan 2012, DMV te 
trete plis pase 607,600 aplikasyon enskripsyon sou entènèt pou moun k ap vote, yo te 
gen ladan prekse 261,000 moun kap vote pou premye fwa. Rekò ki te pi elve a se te 
nan mwa mas 2016 annavans de eleksyon primè prezidansyèl New York, avèk plis 
pase 98,400 aplikasyon total, sa ki gen ladan preske 50,400 moun kap vote pou premye 
fwa. 
 
An konparezon, sitwèb DMV a te trete plis pase 9,200 aplikasyon enskripsyon elektè 
pou vote sa ki gen ladan preske 3,400 nan elektè ki enskri pou premye fwa nan 
septanm 2015, e nan septanm 2012, sitwèb la te trete pilis pase 13,700, sa ki gen ladan 
preske 5,200 pami elektè yo ki enskri pou premye fwa.  
 
Komisyonè Egzekitif Adjwen DMV Terri Egan te deklare, “Gouvènè Cuomo lanse 
sistèm aplikasyon pou elektè sou entènèt DMV te sèvi kòm yon vrè antre nan pwosesis 
demokratik la pou plizyè milye moun. Nan yon sosyete demokratik, moun yo gen dizon 
final la nan fason yo vle pou yo kondwi yo. DMV fyè paske li jwe yon wòl nan pote plis 
ak plis nouvo elektè nan pwosesis eleksyon an.”  
 
Sitwèb DMV a kounye a pèmèt Nouyòkè yo enskri pou vote san yo pa anrejistre pou 

http://dmv.ny.gov/
https://dmv.ny.gov/more-info/electronic-voter-registration-application


yon kont MyDMV. Kliyan yo dwe antre enfòmasyon ki sou lisans Eta New York, pèmi yo 
oubyen pyès idantite ki pa lisans, dat yo fèt, zip kòd yo, kat dènye chif nimewo sekirite 
sosyal yo epi adrès imèl yo. Enfòmasyon ke moun lan mete an ap valide pou garanti 
sekirite epi ke li korèk. 
 
Nouyòkè yo dwe enskri pou vote nan dat 14 oktòb nan fason pou yo ka vote nan 
eleksyon prezidansyèl la kap fèt nan madi 8 novanm. 
 
Pou anrejistre pou vote, yon Nouyòkè dwe:  

 Se yon sitwayen pey Etazini. 
 

 Gen laj 18 ane nan dat 31 desanm ane ou soumèt fòm lan (remake: ou dwe 
gen laj 18 ane nan dat eleksyon jeneral, primè oswa lòt eleksyon nan sa ou vle 
vote a). 
 

 Viv nan adrès yo rete an depi omwen 30 jou anvan eleksyon. 
 

 Pa nan prizon oubyen an pwobasyon pou yon akizasyon kriminèl. 
 

 Pa gen enkonpetans mantal dapre yon jijman tribinal. 
 

 Pa reklame dwa vote yon lòt kote. 
 
 
DMV pa apwouve ni rejete aplikasyon pou enskripsyon. Lè aplikasyon yo fin ranpli, 
DMV voye aplikasyon moun k ap vote yo bay Komisyon Konsèy Eleksyon Konte 
(County Board of Elections) a pou revizyon ak swivi. Lè aplikasyon yo fin trete, leta ap 
avize aplikan yo si yo enskri pou vote oswa si yo dwe bay enfòmasyon anplis pou fini 
aplikasyon an. Anplis, nouyòkè yo ka sèvi ak New York State Board of Elections an pou 
tcheke si yo enskri. 
 
Klike la pou jwenn yon lis kesyon yo poze pi souvan sou koze enskri pou vote sou sit 
entènèt DMV. 

